
అధికముగా సుళ్లు దోరణమువలె నున్నయెడల శుభదాయక మగును. దానిని యధిరోహించు యజమానునకు శుభము చేకూరును.



	 







	క.	
తురగంబు నొసలినిూదను

బరికింపగ రెండుధృవులు ప్రభునకు శుభమౌ

నరనుత నిలువగవలయును

ధరణీశ్వరకాంతనృపతి దానవినోదీ.

గుర్రముయొక్క నొసటను రెండుధృవులు గలిగినయెడల తన్నేలినవానికి శుభము చేకూర్చును.



	 







	క.	
కుత్తుకసుడిగల తురగము

చిత్తజనిభుడైన నేమి సిద్ధము దలపన్

ఉత్తమపురుషులు నిలువరు

నిత్తంత్యంబును జూడ జమునినిలయము కేగున్.



	 39







		
సులభసాధ్యము. కుత్తుకమీద సుడి యుండరాదు.



	 







	క.	
ఉభయగళములకు నెల్లను

నభిముఖముగ ధృవులు గల్గు నశ్వము నిలువన్

శుభమగుకంఠాభరణము

ప్రభునుత భీమాంబపుత్ర పరమపవిత్రా.

గళమునకు రెండుప్రక్కలనుగాని యెదుటనుగాని సుళ్ళుగలతురగము కొనవలయు. అట్టిగుర్రము శుభముచేయు.

మేలుగ గళంబుక్రిందను

నాలుగుయంగుళముల రెట్టి నగు సుడి యున్నన్

యేలుమది దేవమణి యని

బాలార్కసమానతేజ బంధునిధానా.

సులభసాధ్యము. గళముక్రింద ఎనిమిదంగుళములకు క్రింద సుడియున్న యిది దేవమణియను సుడియగును. దాని నేలవలయును.

		 ఈ పేజీలో చివరి మార్పు 7 సెప్టెంబరు 2022న 00:23కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

